
ՏԵՂԵԿԱՆՔ   ՀԻՄՆԱՎՈՐՈՒՄ

«Հայաստանի Հանրապետության կառավարության 2014 թվականի հուլիսի 3-ի           N 712-Ն որոշման մեջ լրացումներ և փոփոխություն կատարելու մասին>> ՀՀ կառավարության որոշման նախագծի ընդունման
1. Առկա իրավիճակը և ակտի ընդունման անհրաժեշտությունը.

ՀՀ ՊՆ համակարգում պայմանագրային զինվորական ծառայողներին` պայմանավորված զինվորական ծառայության առանձնահատկությունների հետ, ծառայության առանձնահատուկ տեսակի և դրա դիմաց հավելման սահմանումը:

Ներկայումս գործող Հայաստանի Հանրապետության կառավարության N 712-Ն որոշ​ման հավելված N 1-ի մեջ մարտական հերթապահություն իրականացնող զինծա​ռա​յող​ների ծառայու​թյան առանձնահատկություններով պայմանավոր​ված դրամական ապահովության հավե​լում​ների (գործակիցների) մեջ հստակ տարանջատված չեն մարտական խնդրի կատարման ծանրաբեռնվածության աստիճանը, առանձնահատ​կու​թյունները, որից ելնելով անհրաժեշտություն է առաջացել ծառայության առանձնա​հա​տուկ պայմանների և հավե​լում​ների (գործակիցների) մեջ կատարել փոփոխություն​ներ, մասնավորապես՝
Պայմանների գործակիցների ավելացում.
1) << Ա. Մարտական առաջադրանքի կատարում, 1. Մարտական հերթա​պա​հու​​​թյուն>> կետի 1.1 ենթակետից տարանջատել << 2. Պետա​կան սահմանի (շփման գծի) պահպանու​թյան առաջին դիրքի խորությամբ մարտական խնդրի (մարտական խնդրի կատարումն ապա​հովող միջոցառումների) իրականացում>> կետի 2.1 ենթա​կետը: Ներկայումս գործող պայ​մա​նի գործակիցը՝ 1,63 (սպանե​րի և ենթա​սպ. հա​մար, իսկ պայմ. զինվ. ծառայութ. կրտսեր ենթասպ. և շարքային կազմերի համար՝ +1,0), առաջարկվող պայմանի գոր​​ծա​կիցը՝ 2,5 (սպանե​րի և ենթա​սպ. համար, իսկ պայմ. զինվ. ծառայութ. կրտսեր ենթասպ. և շարքային կազմերի համար՝ + 0,43),
2) << Ա. Մարտական առաջադրանքի կատարում, 1. Մարտական հերթա​պա​հու​​​թյուն>> կետի 1.1 ենթակետից տարանջատել << 2. Պետա​կան սահմանի (շփման գծի) պահպանու​թյան առաջին դիրքի խորությամբ մարտական խնդրի (մարտական խնդրի կատարումն ապա​հովող միջոցառումների) իրականացում>> կետի 2.2 ենթա​կետը: Ներկայումս գործող պայ​մա​նի գործակիցը՝ 1,63 (սպանե​րի և ենթա​սպ. հա​մար, իսկ պայմ. զինվ. ծառայութ. կրտսեր ենթասպ. և շարքային կազմերի համար՝ +1,0), առաջարկվող պայմանի գոր​​ծա​կիցը՝ 1,95 (սպանե​րի և ենթա​սպ. համար, իսկ պայմ. զինվ. ծառայութ. կրտսեր ենթասպ. և շարքային կազմերի համար՝ +0,68),

3) << Ա. Մարտական առաջադրանքի կատարում, 1. Մարտական հերթա​պա​հու​​​թյուն>> կետի 1.2 ենթակետից տարանջատել << 3. Պետա​կան սահմանի (շփման գծի) պահպանու​թյան առաջին դիրքից դեպի պաշտպանության (երկրի) խորքն  ընկած տարածքում մարտական խնդրի կատարում>> կետի 3.1 ենթա​կետը: Ներկայումս գործող պայ​մա​նի գործակիցը՝ 0,2, առաջարկվող պայ​մանի գոր​ծա​​կիցը՝ 0,5,
4) << Ա. Մարտական առաջադրանքի կատարում, 1. Մարտական հերթա​պա​հու​​​թյուն>> կետի 1.2 ենթակետից տարանջատել << 3. Պետա​կան սահմանի (շփման գծի) պահպանու​թյան առաջին դիրքից դեպի պաշտպանության (երկրի) խորքն  ընկած տարածքում մարտական խնդրի կատարում>> կետի 3.2 ենթա​կետը: Ներկայումս գործող պայ​մա​նի գործակիցը՝ 0,2, առաջարկվող պայ​մանի գոր​ծա​​կիցը՝ 0,2 (գործակցի փոփոխություն չի կատարվել):

Հիմնավորում՝
Հստակ տարանջատված չեն մարտական խնդրի կատարման համար մարդը (անձը) պետական սահմանի որ հատվածում է իրականացնում ծառայություն՝ 1-ին խրամատում, 2-ում թե 3-ում, ծանրաբեռն​վա​ծու​​​​թյան աստիճանը, առանձնահատ​կու​թյունները, որից ելնելով անհրաժեշտություն է առա​​ջացել ծառայության առանձնա​հա​տուկ պայմանների և հավե​լում​ների (գործակից​ների) մեջ կատարել ավելացումներ:

Ներկայացված միջոցառումների իրականացումն անհրաժեշտ է զինծառայող​ներին խրախուսելու, զինծառայության գրավ​​չությունը, նրանց մարտա​կան ոգին և ԶՈՒ կարողությունները բարձրացնելու համար:

Պայմանի գործակցի նվազում.

1) << 2. Առաջնագծում աշխատանքների կատարում, 2.2  Մինչև առաջին դիրքի խորությամբ >> կետի 2.2.1, 2.2.2, 2.3.1, 2.3.2 ենթակետերից տարանջատել << 2. Պետա​կան սահմանի (շփման գծի) պահպանու​թյան առաջին դիրքի խորությամբ մարտական խնդրի (մարտական խնդրի կատարումն ապա​հովող միջոցառումների) իրականացում>> կետի 2.3 ենթա​կետը: Ներկա​յումս գոր​​​​ծող պայմանի գործակիցը՝ 1,5, առաջարկվող պայմանի գործակիցը՝ 1,5 (գործակցի փոփոխություն չի կատարվել),
2) << 2. Առաջնագծում աշխատանքների կատարում, 2.2  Մինչև առաջին դիրքի խորությամբ >> կետի 2.2.1, 2.2.2, 2.3.1, 2.3.2 ենթակետերից տարանջատել << 2. Պետա​կան սահմանի (շփման գծի) պահպանու​թյան առաջին դիրքի խորությամբ մարտական խնդրի (մարտական խնդրի կատարումն ապա​հովող միջոցառումների) իրականացում>> կետի 2.4 ենթա​կետը: Ներկա​յումս գոր​​​​ծող պայմանի գործակիցը՝ 1,5, առաջարկվող պայմանի գործակիցը՝ 1,0,

3) << 5. Ծառայության (աշխատանքի) առավել վնասակար պայմաններ>> կետի 5.4 Փորձարարական թռիչքներ ենթակետից տարանջատել << 6. Ծառայության (աշ​խա​​​տան​քի) առավել վնասակար պայմաններ>> կետի 6.1 ենթակետը: Ներկա​յումս գոր​​​​ծող պայմանի գործակիցը՝ 5,0, առաջարկվող պայմանի գործակիցը՝ 3,0,
4) << 11. Հատուկ խաղաղապահ առաքելություն>> կետի 11.1, 11.2 և 11.3 ենթա​կ​ե​տե​​րից տարանջատել <<16. Հատուկ խաղաղապահ առաքելություն>> կետի 16.1 և 16.2 ենթակետերը: Ներկա​յումս գոր​​​​ծող պայմանի գործակիցը՝ 0,5, առաջարկվող պայմանի գործակիցը՝ 0,25:
Հիմնավորում՝
Ելնելով ամենօրյա խնդրի կատարման ավելի նվազ ծանրաբեռն​վա​ծու​թյունից, որն արտահայտվում է աշխատանք​ների (միջոցառումների) իրականացմամբ և հաշվի առնելով տարբեր առանձնահատ​կու​թյունները, անհրաժեշտություն է առաջացել ծառա​յո​ւ​​թյան առանձնա​հա​տուկ պայմանի և հավե​լ​​ման (գործակցի) մեջ կատարել նվա​զեցում:

Բացարձակ նվազեցում

Ներկայումս գործող ՀՀ կառավարության 2014թ. հուլիսի 3-ի N 712-Ն որոշման N 1 հավելվածի տարբերակից հանվել են 3 հատ առանձնա​հատուկ պայմանների ենթակետեր (5.7, 9.1, 9.2)՝

- 5.7 Մարդու իմունային անբավարարության վիրուսով վարակվելու վտանգի համար, պայմանի գործա​կիցը՝ 0,6, հիմնավորումը՝ ՀՀ առողջապահության նախա​րարի 04.09.2018թ. N ԱԹ/02.3/12755-18 գրությամբ նշված հավելումը վերաբեր​վում է արդեն բացահայտված՝ վարակված անձի ախտորոշում և բուժում իրակա​նաց​նող, ինչպես նաև դրանց շրջանակներում վիրուս պարունակող նյութերի հետ առնչվող անձանց, իսկ նման անձինք ուղարկվում են համապատասխան կլինիկաներ, բացի այդ ՀՀ կառավարության 12.04.2018թ. N 404-Ն որոշման 1-ին հավելվածի 95-րդ կետի համաձայն՝ ՄԻԱՎ/ՁԻԱՀ-ով վարակված անձինք պիտանի չեն զինվորական ծառայության,
- 9.1 և 9.2 Հատուկ կարևորության (1-ին և 2-րդ ձևերի) տեղեկություններին փաստացի իրազեկ անձանց համար, պայմանների գործա​կիցները՝ համապատաս​խանաբար 0,2 և 0,15, հիմնավորումը՝ ՀՀ կառավարության կողմից 2018թ. հունիսի 15-ին ընդունվել է << ՀՀ կառավարության 1997թ. նոյեմբերի 5-ի N 487 որոշման մեջ լրացում կատարելու մասին>> N 675-Ն որոշումը, համաձայն որի ՀՀ կառավարության 1997թ. նոյեմբերի 5-ի N 487 որոշման դրույթները տարածվում են մինչև <<Պետական և ծառայողական գաղտնիքի մասին ՀՀ օրենքում փոփոխություններ կատարելու մասին>> 2017թ. դեկտեմբերի 6-ի ՀՕ-248-Ն օրենքն ուժի մեջ մտնելը ծագած հարաբերությունների վրա:
Բացարձակ կրճատվող կամ պակասեցվող հավելումները ազդեցություն չեն ունենալու զինված ուժերի համալրվածության և հոսունության վրա:

Հայաստանի Հանրապետության կառավարության որոշման նախագիծը մշակ​վել է մարտական հերթապահություն իրակա​նաց​​նող զինծառայողների ծառայության առանձնահատկություններով պայմանավոր​ված դրամական ապահովության հավելում​նե​րը (գործակիցները) փոփոխելու, ինչպես նաև նրանց նյութական ապահովություն​ներն առավել պատշաճ իրականացնելու նպա​տա​​կով:

Ներկայացված միջոցառումների իրականացումն անհրաժեշտ է մարտական հեր​​թապահություն և առօրյա գործունեության այլ առանձնահատուկ պայմաններում ծա​​ռա​յություն իրականաց​նող զինծառայողներին խրախուսելու, զինծառայության գրավ​​չությունը, նրանց մարտա​կան ոգին և ԶՈՒ կարողությունները բարձրացնելու համար:
2. Առաջարկվող կարգավորման բնույթը.

Նախագծով առաջարկվում է ծառայության առանձնահատկություններով պայ​մա​նա​​վոր​​​ված հավելումները (գործակիցները) համապատասխանեցնել ծառայողական խնդրի կարևորությանն ու ծանրաբեռնվածությանը, ինչպես նաև իրականացնել նրանց ապահովումը՝ Հայաստանի Հանրապետության պաշտպանու​թյան նախարարությանը պետական բյուջեով նախատեսված հատկացումների հաշվին:
3. Տվյալ բնագավառում իրականացվող քաղաքականությունը:

ՀՀ կառավարության առաջիկա 5 տարիների ծրագրով սահմանված զինծառայողների համար ծառայության բարենպաստ պայմանների և արժանի վարձատրության ապահովման քաղաքականությունից ելնելով ՀՀ ՊՆ համակարգի զինծառայողների դրամական ապահովության չափերի շարունակական ավելացումը:

Այդ մասով առկա է նաև ՀՀ վարչապետի քաղաքական հայտարարությունը:
4.  Նախագծի մշակման գործընթացում ներգրավված ինստիտուտները և անձինք:

ՀՀ պաշտպանության նախարարության կառուցվածքային ստորաբաժանումներ:

5.  Ակնկալվող արդյունքը.

Հնարավորության սահմաններում բարձրացնել պայմանագրային զինծառայողների նյութական ապահովության մակարդակը և խթանել ծառայողական պարտականությունների կատարումը:
Նախագծի ընդունման նպատակն է մարտական հերթապահություն իրակա​նաց​​նող զինծառայող​ների ծառայու​թյան առանձնահատկություններով պայմանավոր​ված դրամական ապահովության հավե​լում​ների (գործակիցների) չափը համապատաս​խա​նեցնել մարտական խնդրի կատարման վայրին (պետական սահմանից (շփման գծից) առաջ, 1-ին խրամատում, 2-ում թե 3-ում), վտանգավորության և ծանրա​բեռն​վա​ծու​թյան աստիճաններին, ինչ​պես նաև խրախու​սել մար​​​տական հերթապահություն իրականաց​նող զինծառայող​նե​րին, բարձրացնել նրանց մարտա​կան ոգին, ներդաշ​նակ​​վածությունն ու մարտունակու​թյունը և դրանով նպա​ս​տել զինծառայության գրավ​չու​թյանը, մարտական կիրառման խնդիրների հաջող կատարմանը և ԶՈՒ կարո​ղու​թյուն​​ների բարձրացմանը:

ՏԵՂԵԿԱՆՔ

«Հայաստանի Հանրապետության կառավարության 2014 թվականի հուլիսի 3-ի             N 712-Ն որոշման մեջ լրացումներ և փոփոխություն կատարելու մասին>>  Հայաստանի Հանրապետության կառավարության որոշման  նախագծի ընդունման
1. Այլ իրավական ակտերում փոփոխություններ և/կամ լրացումների անհրաժեշտությունը
ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը
ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 

ՏԵՂԵԿԱՆՔ
«Հայաստանի Հանրապետության կառավարության 2014 թվականի հուլիսի 3-ի             N 712-Ն որոշման մեջ լրացումներ և փոփոխություն կատարելու մասին>>  Հայաստանի Հանրապետության կառավարության որոշման  նախագծի ընդունման
                    (դրամ)
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	2019 +1 
	2019+2 
	2019 +3 

	
	Ըստ 2019թ. պետական բյուջեի  

	փոխությունը 2019թ. պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	1.336.477,2
	2.672.954,4
	2.672.954,4
	2.672.954,4

	2.1. պետական բյուջեի ծախսեր
	
	1.336.477,2
	2.672.954,4
	2.672.954,4
	2.672.954,4

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) : 
	չկա

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	չկա


· Ծանոթագրություն

ՀՀ պաշտպանության բյուջեում ազդեցությունը՝
· <<ծառայության առանձնահատուկ պայմաններում ծառայություն իրականացնողներին հաշվարկված հավելումներ և հավելավճարներ>> պայմաններով 6 ամիսների մասով կկազմի ընդամենը՝ 1.336.477,20 ՀՀ դրամ, որը կիրականացվի պաշտպանության ընդհանուր հատկացումների շրջանակում ներքին վերաբաշխումների հաշվին:

